
ТӘЖІРИБЕЛІК САБАҚТАРДА КАРТОГРАФИЯЛЫҚ ДЕРЕКТЕРДІ ЗЕРТТЕУ 

ЖҰМЫСТАРЫНА ТИІМДІ ПАЙДАЛАНУ 

 

Аңдатпа 

География білім беру бағдарламасы студенттерінің STEM білім беру процесін зерттеуі 

картографиялық тұрғыдан қамтамасыз етуді тәжірибе үдерісінде оқыту өзекті болып 

табылады.  

Зерттеу барысында тереңдету қажеттілігі сияқты әртүрлі негізгі мәселелер анықталды 

ГАЖ технологиясы теориялық негіздерін зерттеу, ағымдағы ArcGIS-ті пайдалану және 

зерттеу жұмыстарын жүргізуге қолжетімділіктің шектелуі және жұмыс тәжірибесінің 

болмауы деректерді өңдеу мен талдаудың заманауи әдістері туралы Google формада 

экспериментке дейінгі тапсырма құрастырылып білім алушылармен жұмыстар жүргізілді. 

Білім алушылардың ғылыми зерттеу дағдыларын қалыптаастыру үшін, STEM білім беруді 

картографиялық тұрғыдан зерттеу тәжірибелік сабақтар тапсырмалары әзірленді және оқу 

үдерісі барысында орындатылды. Зерттеу барысында ArcGIS бағдарламалық пакетін қолдана 

отырып, тапсырмалар негізінде карталар сызылып, ондағы деректерді талдау әдісі 

қолданылды.  

Негізгі гипотеза - картографиялық тәсілдер зерттеу дағдыларын дамытуға ықпал етеді. 

Нәтижесінде деректердің картографиялық талдауы негізінде оң көрсеткіштер алынды. 

Практикада алынған нәтижелер білім алушылардың ғылыми зерттеу жұмыстарын 

жетілдіруге ықпал етеді, ал ұсынылған әдістер STEM бағытындағы тапсырмаларды тиімді 

бағалауға мүмкіндік береді. 

Тәжірибелік сабақтарда картографиялық деректерді зерттеу жұмыстарына тиімді 

пайдалану әдісін 25 магистрант арасында тапсырма орындай отырып, нәтижелерін 

эксперимент соңында құрылымдауға және өңдеуге мүмкіндік берді. Әдіс арқылы деректерді 

картаға түсіру білім алушыларға ғылыми зерттеулерді дәл талдауды және интерграциялауды 

қамтамасыз етті. Нәтижелер оң көрсеткіштерді, деректер негізінде зерттеу қорытындылар 

жасалды және STEM-ге негізделген тапсырмаларды бағалау бойынша қорытынды жасалды.  

Түйін сөздер: географиялық ақпараттық жүйе, картографиялық дерек, STEM білім беру, 

зерттеу, кеністіктік ойлау, экология. 

Аннотация 

Изучение STEM образовательного процесса студентами образовательной программы 

География изучение картографического обеспечения в процессе практики является 

актуальным.  

В ходе исследования были выявлены различные основные проблемы, такие как 

необходимость углубления изучение теоретических основ ГИС-технологии, использование 

текущего ArcGIS и ограничение доступа к исследовательским работам и отсутствие опыта 

работы о современных методах обработки и анализа данных в форме Google была составлена 

и проведена работа с обучающимися. Для формирования у обучающихся навыков научного 

исследования, картографического изучения STEM образования разработаны задания 

практических занятий и выполнены в ходе учебного процесса. В ходе исследования на 

основе задач с помощью программного пакета ArcGIS были нарисованы карты и 

использован метод анализа данных на них.  

Основная гипотеза заключается в том, что картографические подходы способствуют 

развитию исследовательских навыков. В результате получены положительные показатели на 

основе картографического анализа данных. Полученные на практике результаты 

способствуют совершенствованию научно-исследовательской работы обучающихся, а 

предлагаемые методы позволяют эффективно оценивать задания по направлению STEM. 

Метод эффективного использования картографических данных в исследовательских 

работах на практических занятиях позволил структурировать и обрабатывать результаты в 

конце эксперимента, выполняя задания среди 25 магистрантов. Картографирование данных с 

помощью метода обеспечило учащимся точный анализ и интеграцию научных исследований. 

Результаты показали положительные показатели, на основе данных были сделаны выводы 

исследования и сделаны выводы по оценке задач, основанных на STEM.  

Ключевые слова: географическая информационная система, картографические данные, 

STEM образование, исследования, коммуникационное мышление, экология. 

EFFECTIVE USE OF CARTOGRAPHIC DATA FOR RESEARCH WORK IN 

PRACTICAL TRAINING 

 

Аbstract 

The study of the STEM educational process by students of the Geography educational program, 

the study of cartographic support in the course of practice, is relevant.  

During the research, various main problems were identified, such as the need to deepen the 

study of the theoretical foundations of GIS technology, the use of current ArcGIS and limited 

access to research papers, and lack of experience in modern methods of data processing and 

analysis in the Google form. Work was compiled and conducted with students. To develop students' 

skills in scientific research and cartographic study of STEM education, practical exercises have 

been developed and completed during the educational process. In the course of the task-based 

research, maps were drawn using the ArcGIS software package and a method for analyzing data on 

them was used.  

The main hypothesis is that cartographic approaches contribute to the development of research 

skills. As a result, positive indicators were obtained based on cartographic data analysis. The results 

obtained in practice contribute to the improvement of students' research work, and the proposed 

methods make it possible to effectively evaluate STEM assignments. 

The method of effective use of cartographic data in research work in practical classes allowed 

us to structure and process the results at the end of the experiment, completing assignments among 

25 undergraduates. Data mapping using the method provided students with accurate analysis and 

integration of scientific research. The results showed positive indicators, based on the data, the 

conclusions of the study were drawn and conclusions were drawn on the assessment of tasks based 

on STEM.  

Keywords: geographic information system, cartographic data, STEM education, research, 

communication thinking, ecology. 

 

Кіріспе. ХХІ-ші ғасыр қоғамның ақпараттандыру үдерісімен сипатталады. 

Географиялық білім беру жүйесінде білім алушылардың ізденушілігі мен кеңістіктік ойлау 

қабілетінің, сондай-ақ, визуализациялау мен деректерді өңдеу дағдыларын қалыптастыру 

барысында географиялық ақпараттық технологиялармен жұмыс жасау үдерістері 

жүргізілуде. Жаңа дәуірде дүниежүзінде білім беру саласы жалпылама ғылым, технология, 

инженерия және математика (STEM) білім беру тұрғысынан айтарлықтай оң нәтижелер мен 

жетістіктерге әкелді. STEM білім берудің пайда болуына себеп болған негізгі мәселе - 

ғылыми және техникалық таланттардың жетіспеушілігі мен АҚШ-тағы өндіріс industry's 

әлсіз өсуі [1,2]. Ұлыбританияда STEM білім беру де осы салада алдыңғы қатарда, үкімет 

Ұлттық STEM Стратегиялар Тобына негіз салып, STEM дағдылары бар кешенді жұмыс күші 

даярлауға жоғары басымдық берді [3]. Мысалы, Ұлыбританияда STEM білім беру білім беру 

жүйесінің барлық сатыларына бойлап, тез қарқынмен дамып жатыр. Германияда 

өнеркәсіптік дамудың қажеттіліктері STEM білім беру стратегиясын жүзеге асыруды 

бағыттайды, бұл жұмысқа бағытталған білім беру мақсаттарын және оқытудың практикалық 

жағын баса көрсетеді. Австралияда STEM білім берудің негізгі мақсаты студенттердің STEM 

пәндеріне қызығушылығын дамыту және оларды терең зерттеулер жүргізуге немесе STEM-ге 

байланысты кәсіптермен айналысуға ынталандыру (Австралия Үкіметі Білім беру және 

даярлау бойынша департаменті, 2015). Қытайда ғалымдар K-12 STEM білім беруде көптілді 

интеграцияға баса назар аударады және елімізге қолайлы STEM білім берудің 

локализациялық дамуын зерттеуге міндеттелген [4,5].  

Дүниежүзіндегі STEM білім беру саласындағы зерттеулерге байланысты көптеген 

мақалалар халықаралық журналдарда жарияланған. Білім беру саласында STEM-ге 

негізделген географияны оқыту мәселелері қазақстандық зерттеушілер: Г.Аубакирова, 

Мухитдинова Р.А., Баймырзаев К.М [6], Ахметова Д.Р. [7] қарастырған. Бірақ, география 

сабағында тәжірибелік жұмыстармен байланыстыра оқыту (ауылшаруашылық, ауа райы, 

экология, экономика) құбылыстары қамтылған тақырыптар бойынша STEM-ге негізделген 

интеграцияланған сабақтар студенттердің зерттеуге деген ынтасын ашуда пәннің 

құрылымына орай нақты тапсырмалар жасау отырып бетбұрыс жасау қажет. Өйткені, оқу 

мақсаттарына сәйкес, білім бағдарламалары меңгерілетін жұмыстарға қатысты зерттеу 

жүргізіледі. Оның нәтижесінде әрбір магистрант өз диссертациясына керек дағды мен 

зерттеу деректеріне қол жеткізе алады. 

Соңғы уақыттары география пәні мұғалімдерінің зерттеу және зияткерлік жаңа әдістер 

мен құралдарды пайдалану және олардың тиімділігін анықтау бойынша отандық ғалымдар 

О.Б. Мазбаевтың [8], Б.Ш. Әбдіманаповтың, Е.А. Тоқпановтың [9], Н.Н. Карменованың [10], 

Б.Қ. Асубаевтың [11], А.М. Сергееваның [12] еңбетерінде STEM білім беру элементтерін 

дамытудың дидактикалық шарттарын қарастырған. STEM білім берудің жетекші қағидасын 

К.М. Баймырзаевтың, Ф.К. Мизамбаеваның, Р.А. Мухитдинованың [6], С.Н. Сейтвелиеваның 

[13], Г.Б. Алимбекованың, Д.Бабаевтың, А.А. Айдарбекованың [14] зерттеудің жаңа бағыты 

ретінде ұсынды. зерттеулерінде көрніс тапқан. Дегенмен, сабақта ГАЖ бағдарламаларын 

қолдануда көптеген кедергілер бар. Сондықтан, кең ауқымды, құрамына ГАЖ 

бағдарламалық жасақтамаларымен бірге, геопорталдар мен картографиялық сервистерді қоса 

қамтитын – геокеңістіктік технологияларды қолданған тиімді [15]. Геокеңістіктік 

технологиялар – кеңістіктік деректерді басқару, ұсыну, талдау және геоинформатика 

жетістіктерін іс-әрекет барысында қолданудың тиімділігін қарастырған [16].  

Сондықтан, бұл зерттеудің мақсаты – географияның тәжірибелік сабақтарында STEM-ге 

негізделген тапсырмаларда қолдану жағдайын зерттеу және олардың білім алушыларда 

геокеңістіктік дағдыларын дамыту құралы ретіндегі мүмкіндіктеріне баға беру. Білім 

алушылардың ғылыми зерттеулерді картографиялық тұрғыдан қамтамасыз етудегі 

орындаған тапсырмаларының негізінде талдау жасау болды. Зерттеуде жоғары оқу 

орындарында STEM-ді географияда қолдану мүмкіндігі туралы бастапқы деректер 

жинақталып, география пәні мұғалімдерінің геоақпараттық жүйелерінде бағдарламалық 

жасақтамалары мен ресурстарын қолдануға әсер ететін негізгі факторлар зерттеледі. Зерттеу 

нәтижелері бойынша географияны картографиялық тұрғыда қолдануға көмектесетін тәсілдер 

мен ұсыныстар жасалады. Осылайша, зерттеуде тәжірибелік сабақтарда геокеңістіктік ойлау 

дағдысын қалыптастыру шеңбері білім алушылардың нақты қажеттіліктерін 

қанағаттандыратын ғылыми зерттеу жұмыстарында, білім беру саласына арналған 

тапсырмаларды орындау арқылы қорытынды жасауға көмектеседі деп сенеміз. STEM білім 

берудің талаптарына сәйкес білімгерлердің тәжірибелік зерттеу әрекеттерін дамыту үшін 

табиғи немесе әлеуметтік-экономикалық үрдістер мен құбылыстардың түзілу 

заңдылықтарын анықтауға мүмкіндік беретін ақпараттарды салыстыру, талдау, алынған 

мәліметтерді жинақтап түйелеу, себеп-салдарлы байланыстарды анықтау сияқты бірқатар 

зияткерлік дағдылары дамыту керек. Жоғарыда аталған мәселелерді оңтайлы шешу үшін 

базалық және бейіндік пәндерді оқытуда жергілікті жерде геоморфологиялық, гидрологияық, 

метеорологиялық зерделеу және өлшеу, ауа райына тұрақты метеорологиялық бақылау 

жұмыстарын жүргізу, алынған мәліметтерді графикте өңдеу, талдау, жинақтау, бағалау 

сияқты тәжірибелік зерттеу дағдыларын қалыптастыру қажет [17, 18]. 

Қазіргі таңда барлық оқу үдерісіне Жерді қашықтықтан зондтау (ЖҚЗ) және GPS-өлшеу 

деректері негізінде объектілер туралы деректерді алу әдісі біілім берудегі ең тиімді әдіс 

болып саналады. Кеңістіктік және спектралдық рұқсаттылық техника мен технология 

дамыған сайын жоғарылап, спутниктік мәліметтер арқылы жасалатын жұмыстардың аясы 

кеңейді. XXI ғасырдың басында RapidEye [19] неміс спутнигінің ұшырылуы, жерді 

қашықтықан зерделеу саласындағы негізгі даму серпілісі болды. Себебі бұл спутниктен 

алынған мәліметтер күн сайын беріліп тұрды. Қазіргі таңда ауыл шаруашылығы мен жерді 

қашықтықтан зерделеу бір-бірімен өзара тығыз сабақтасып жатқан сала. Ұшқышсыз ЖҚЗ 

суреттері жердегі зерттеу әдістері пайдасыз болған жағдайда өте өзекті. Ондай жағдайға 

мысал ретінде үлкен аумақты қамтитын өрттер мен су тасқыны болуы мүмкін. Әртүрлі 

салалар ғарыштық суреттерді пайдаланады және олар өрт қауіпті жағдайларды талдау және 

мониторингілеу, заңсыз жолмен ормандардың кесілуін болдырмау, ауыл шаруашылығы 

алқаптарын бақылау және т. б. сияқты әртүрлі міндеттерді шешу үшін қызмет ете алады. 

«Қазіргі географиялық зерттеулердегі ГАЖ технологиялары» тақырыбындағы тәжірибелік 

сабақтарда ArcGIS қоымшасының кең мүмкіндіктері арқылы зерттеу жүргізілді. Метойер 

және Беднарз 21-ші ғасырдағы STEM білім беру саласындағы қиындықтарға жауап беру, 

ғылым мен зерттеулердегі пәнаралық байланысты дамытуды алға тартады [20]. Ол білім 

алушылардың бойында жалпы зерттеушілік дағдыларды қалыптастыруға жеткіліксіз. Сол 

себепті студенттерге тәжірибелік сабақтарда картографиялық деректерді зерттеу 

жұмыстарына толық игерту өзекті болып табылады. 
 Осы орайда, ArcGIS-ті бүкіл әлем бойынша пайдаланушылар үшін деректерді беру мен 

алу және ГИС қызметтеріне қол жеткізу мәселелерін шешетінін құрал ретінде қолданамыз. 

ГИС бағдарламалық қамтамасыз ету арасында ArcGIS көшбасшысы заманауи бағдарламалық 

өнімдерін пайдалана отырып, Алматы қаласының NDVI (Normalized Diffrence Vegetation 

Index) вегетациялық индексі пайдаланылды, өсімдік жамылғысы туралы ақпарат алынып, 

оны қолданудың негізгі принциптері түсіндірілді. Алынған нәтижеге талдау жасалды және 

диаграммаларда зерттелетін аумақтың вегетациялық фонындағы өзгерістер көрсетілген. 

Landsat 8, 9 алынған мәліметтерді редакциялау, талдау және модельдеудің нәтижелері қазіргі 

кезге ғылыми зерттеу жұмыстарына қалай пайдаланудың әдістері түсіндірілді. Білім 

алушылар берілген тапсырманың нәтижесінде төмендегідей талдау жүргізді: 

Ағаштардың жапырақтары шаңды сіңіріп, ауадағы зиянды қосылыстардың мөлшерін 

азайту мүмкіндігіне ие болады. Осыдани келіп, Алматы қаласындағы тұрғындар санының 

артуы және жаңа үйлердің санының күрт өсуі, өсімдіктер мен ауа сапасының төмендеуі 

үлкен экологиялық мәселесінің өзектісі болып отыр.  

Алынған нәтиже биомассаны, топырақ ылғалдылығы, минералды қанығуы, булану, 

түсетін жауын-шашын мөлшері, қар жамылғысы сияқты факторлармен байланысты және 

солар арқылы түсіндіріледі.  

Материалдар мен әдістер. Зерттеу барысында географияның білім беру бағдарламасын-

да студенттердің картографиялық деректерді пайдалану дағдыларын қалыптастыру үшін 

статистикалық, картографиялық және аналитикалық әдістер қолданылды. Алдымен, білім 

алушыларға GАЖ (Географиялық Ақпараттық Жүйелер) технологияларын пайдалану 

бойынша керекті теориялық білім берілді. Зерттеу әдістемесі ретінде практикалық 

сабақтарда ArcGIS бағдарламалық пакетінің мүмкіндіктері пайдаланылды, онда студенттер 

әртүрлі картографиялық тапсырмаларды орындады. Материал ретінде халықаралық және 

ұлттық статистикалық деректер, экологиялық мониторинг көрсеткіштері, сондай-ақ 

интернет-ресурстардан алынған деректер қолданылды. Студенттерге арналған тапсырмалар 

Google формалары арқылы үлестіріліп, олардың картографиялық деректерді талдауы мен 

интерпретациялау қабілеттерін бағалау үшін эксперименттік сауалнамалар жүргізілді. 

Топонимикада картографиялык әдіс географиялық құбылыстардың орналасу 

заңдылықтарын, олардың уақыт аралығындағы даму динамикасын, жекелеген 

топонимикалық фактілер арасындағы кеңістіктік байланыстарды анықтау үшін 

қолданылады. Картографиялык әдісті пайдалану арқылы жүйеленіп, суреттелген 

топонимикалық деректерді ГАЖ-технологиялық құралдарының көмегімен, әртүрлі 

тақырыптық карталардың негізіне шартты белгілерді салуға, сол арқылы топонимикалық 

карталар жасауға болады. Н.Б. Подольская «топонимикалық карта - топоним элементінің, 

жеке топонимнін, топонимдер тобының, топонимикалық құбылыстың таралуын, оның 

дамуын көрсететін тақырыптық карта» деп анықтама берген. 

Топонимикалық карталарда географиялық нысан атаулары белгілі бір құбылыстың 

кеңістіктік таралу заңдылығын немесе ландшафттық сипатын индикатор терминдер арқылы 

топонимдерде бейнелейді. Ландшафттық топонимикалық карталарды құрастыру көп 

жағдайда жалпы географиялық және тақырыптық карталардан алынатын деректердің 

талдауына негізделеді. Қазіргі кезде топонимикада статистикалық деректерді 

картографиялық әдіс арқылы бейнелеу мүмкіндігі бар. Топонимикалық карталарды 

құрстырған кезде облыс немесе аудан топонимиясындағы терминдердің пайыздық үлесін 

диаграмма түрінде көрсету үшін ГАЖ технологияларының құралдарын қолдануға болады. 

Зерттеу жұмысымыз Абай аындағы педагогикалық ұлттық университеті болғандықтан, 

Алматы қаласының топонимикасы, қаланың NDVI көрсеткіші, экономикалық тұрғыдан әр 

аудандағы пәтер құнын картаға түсіру қарастырылған. Ол Қазақстанның мәдени, тарихи, 

экономикалық орталығы болып табылады. Алматы Іле Алатауының бөктерінде, Тянь-

Шаньның солтүстік жотасының етегінде, Қазақстан Республикасының оңтүстік-шығысында, 

Еуразия құрлығының орталығында орналасқан.Қаланың шетінде Медеу және Шымбұлақ тау 

шаңғысы орталығы секілді көптеген спорт кешендері, альпинист туристік лагерлер, демалыс 

орталықтары салынған. Көше атаулары маңызды қаланың тілдік ландшафтында кеңістік 

құраушы, мәдени компоненті бар элементтерге жатады. Бұл жөнінде ресейлік ономаст 

М.Годомидова былай дейді: «Будучи особым разрядом топонимии и выполняя, подобно 

иным топонимам, адресную и ориентирующую функции, урбанонимы теснейшим образом 

связаны с городской культурой, с обликом и обустройством городских поселений, с 

особенностями социокультурных ценностей и норм, специфицирующих человеческое 

взаимодействие и уклад жизни в городских сообществах» [21]. 



Вестник КазНПУ им. Абая, серия «Естественно-географические науки», 1(83), 2025 г. 

22 

Бастапқы мәліметтер мен зерттеу әдістері. 2024-2025 оқу жылында Абай атындағы 

педагогикалық ұлттық университеті дайындайтын 7М01515-География білім беру 

бағдарламасында «Ғылыми зерттеулерді картографиялық тұрғыдан қамтамасыз ету» пәні 

бойынша географиялық ақпараттық жүйелерді білім алушылардың арнайы пәндік, және 

зерттеу құзіреттіліктерін қалыптастырудың тиімді әдістері мен технологияларын анықтау 

бағытында эксперименттік-тәжірибелік зерделеу жұмысары жүргізілді. Алғашқы дерек 

көздеріне Дүниежүзілік ғарыштық түсірілімдер геопорталы, ғаламдық геопорталдар жүйесі, 

ҚР ресми статистикалық деректер қоры порталы, Қазгидрометтің экологиялық мониторинг 

мәліметтері [22,23,24], STEM білім беру негізіде білім алушылардың зерттеу 

құзіреттіліктерін қалыптастырудың теориялық-әдістемелік астарларын зерттеген шетелдік 

және отандық ғалымдардың еңбектері басшылыққа алынды.  

Нәтижелер. Жаһандық жылыну үрдісі күшейген ХХІ ғасырдың басында табиғаттың 

тепе-теңдігін сақтау мәселелерін шешуде ақпараттық қоғамның талаптарына сәйкес STEM 

білім беру негізіде болашақ география мұғалімдерінің функционалдық сауатылықтарын, 

зияткерлік дағдыларын дамытып зерттеу құзіреттілігін қалыптастырудың маңызы зор. 

Абай атындағы ұлттық педагогика университеті дайынайтын 7М01515-География, білім 

беру бағдарламаларында «Ғылыми зерттеулерді картографиялық тұрғыдан қамтамасыз ету» 

пәнін оқыу үрдісінде жүргізілген эксперименттік-тәжірибелік зерттеу нәижелеріне талдаулар 

жасалды. Картографиялық деректер негізінде білім алушылардың STEM білім беруде 

зерттеу құзіреттілігін қалыптастыруда жергілікті жерді ғарыштық түсірілімдермен жұмыс 

жасау, жүргізілген далалық зерттеулерді картографиялық өңдеу және ресми статистикалық 

мәліметтер, тарихи деректермен жұмыс жүргізу барысында ГАЖ қолдану арқылы үлгілерін 

құрастыру жұмыстары жасалынды.  

STEM білім берудің талаптарына, «Ғылыми зерттеулерді картографиялық тұрғыдан 

қамтамасыз ету» пәнін оқу мақсатында сәйкес практикалық сабақтардар барысында 

EOSDACrop Monitoring, сонымен қатар, meteoblue.com/ru, ventusky.com, сандық 

интербелсенді карталарының, kazhydromet.kz/ru сайтындағы ауа мен су сапасына қатысты 

мәліметтерді ұтымды пайдалану білім алушылардың көзбен көріп шолу, кеңістктік ойлау, 

геоэкологиялық зерттеу жүргізу дағдыларын дамытуға мүмкіндік беретінін көрсетті.  

Мысалы, тақырыптық карталарды геоэкологиялық картаға түсіру және экологияландыру 

мәселелері тақырыбын өту барысында білім алушылар kazhydromet.kz/ru сайтындағы 2024 

жылғы қазан айының Алматы қаласындағы атмосфералық ауа сапасының мониторинг 

нәтижелеріне талдау жасады. 

Стационарлық бақылау желісінің деректері бойынша атмосфералық ауаның жалпы 

ластану деңгейі өте жоғары болып бағаланды, ол №1 ЛББ аумағында азот диоксиді 

бойынша СИ=4,5 (көтеріңкі деңгей) және №12 ЛББ аумағында озон бойынша ЕЖҚ=60% (өте 

жоғары деңгей) мәндерімен анықталды. 

«Ғылыми зерттеулерді картографиялық тұрғыдан қамтамасыз ету» пәнінің тәжірибелік 

сабақтарына 25-студент қатысты. Бұл тәжірибелік сабақтардың жалпы мақсаты – білім 

алушыларды ғылыми зерттеулерді картографиялық тұрғыдан қамтамасыз ету туралы білім 

қалыптастыру және ArcMap 10.5 бағдарламасымен тәжірибелік сабақ тартақырыптарына сай 

карта жасауды және деректерді зерттей отырып үйрету болып табылады. 

2024-20253 оқу жылында 7М01515-«География» блім беру бағдарламасы бойынша 

оқытылатын «Ғылыми зерттеулерді картографиялық тұрғыдан қамтамасыз ету» пәнін 

оқытуда STEM білім беру негізінде білім алушылардың ғылыми зерттеу жұмыстарын 

ұйымдастыру барысында төмендегі 4 тапсырмалар мысалында ұсынылды: 

Тапсырма. 1. А) kazhydromet.kz/ru сайтындағы ауаның сапасы қомсымшасындағы 2024 

жылдың қазан айындағы Алматы қаласындағы атмосфераның төменгі қабатындағы ауадағы 

зиянды заттардың нақты мөлшерін, шекті рұқсат етілген концентрациядан асу жағдайларын 

анықтап мәліметтер тізімін жасау (Кесте- 1). 

../../../user/Downloads/ventusky.com
https://www.kazhydromet/
https://www.kazhydromet/

Кесте 1. Атмосфераның төменгі қабатындағы ауадағы зиянды заттардың мөлшері 

 
Атмосфераны ластайтын 

зиянды заттар 

Нақты 

концентрация, мг/м3 

ШРК асуы 

 

Ауаны ластаушы негізгі 

көздер, ластану себептері 

Қалқыма заттар РМ-2,5    

SO2    

СО    

NO2    

NO    

H2S    

 

Ескерту: https://www.kazhydromet.kz/ru/ сайдының мәліметтерін талдау негізінде автор 

құрастырған 

 

2. ArcGIS заманауи бағдарламалық өнімдерін пайдалана отырып, Алматы қаласының 

NDVI (Normalized Diffrence Vegetation Index) вегетациялық индексіті білім көзі ретінде 

пайдалану: NDVI уақытша өзгеруінің барлық негізгі себептерін анықтау 

3. ArcMap құжаттарын ашып, берілген кестедегі мәліметтерді пайдаланып ақпаратты 

зерттеу, Алматы қаласынының 1:200 000 масштабтағы топонимикалық картасын жасау.  

4. ArcMap қосымшасында Алматы қаласының 2020-2024 жж. Аралығындағы халық 

санының көрсеткіштік деректерін stat.gov.kz сайтынан ала отырып, халық санының өсу 

деңгейі картасын жасау. 

1-ші тапсырма: Ұлттық гидрометеорология қызметінің сайтындағы ауаның сапасының 

интербелсенді картасын пайдаланып Алматы қаласының ауа сапасын, экологиялық 

мәселелері бойынша ғалымдардың зерттеулерімен салыстыра зерттеу жүргізе отырып, 

өлкенің табиғи тепе-теңдігін сақтаудағы маңызын анықтап, өз ой қорытындыларын нақты 

мысалмен дәлелдейді (1-кестедегі үлгі бойынша).  

2-ші тапсырма: Алматы қаласының NDVI (Normalized Diffrence Vegetation Index) 

вегетациялық индексі пайдаланылды, өсімдік жамылғысы туралы ақпарат алынып, оны 

қолданудың негізгі принциптері түсіндірілді. Алынған нәтижеге талдау жасалды және 

диаграммаларда зерттелетін аумақтың вегетациялық фонындағы өзгерістер көрсетілген. 

Landsat 8, 9 алынған мәліметтерді редакцияланды. 

Зерттеу үшін, өсімдіктердің жапырақ беті неғұрлым үлкен болса және жапырақтарда 

хлорофилл неғұрлым көп болса, өсімдіктер оларға түсетін қызыл жарықты соғұрлым көп 

сіңіреді және оны аз көрсетеді. NDVI индексі қызыл және жақын инфрақызыл 

диапазондардағы шағылыстардың қосындысы мен айырмашылығы бойынша есептеледі: 

NDVI = (NIR-RED)/(NIR+RED) (1) мұндағы, RED- қызыл арна, NIR-жақын инфрақызыл 

арналары. NDVI индексінің абсолютті мәндерінің диапазоны -1-ден +1-ге дейінгі аралықта 

орналасқан [3]. 2024 жылғы вегетациялық индексінен жасыл түсті спектрының аз, ал қызыл 

түсті көбірек екені көрінеді. Егер NDVI 0,15-тен төмен болса мұндай көрсеткіштер 

вегетациясыз жыртылған топыраққа сәйкес келеді. -0,34 +0-ге дейін төмен көрсеткіш. Бұл 

өсімдік жамылғысы жоқ аймақты көрсетеді, -0,34 – су нысандарын білдіреді.. 0,2-0,4-

салыстырмалы түрде жақсы көрсеткіш. Мүмкін, өсімдіктер тегістеу фазасына еніп, 

өсімдіктерді жаңарта алғанын болжайды. 0,4-0,64-жақсы көрсеткіш. Шілдедегі орташа ауа 

температурасының жылдық орташа көрсеткіші +24+26°С құраса, ал қаңтарда -8-14° С, 

орташа жылдық температура 6° тан -9° С аралығында өзгереді. Аумақтағы ауа 

температурасының абсолютті максимумы маусым-шілде айларында байқалады және жаз 

айларының жаңбырлы ылғалды болуымен NDVI-дің жоғары мәндері өсімдіктердің дамудың 

қалыпты көрсеткіш екнінің дәлелі. 

Талқылау. Зерттеу нәтижелері білім алушылардың картографиялық деректерді 

пайдалану дағдыларын дамытуда GАЖ технологиялары мен ArcGIS бағдарламалық 

пакеттерінің тиімділігін көрсетті. Оқу процесіне енгізілген практикалық тапсырмалар 

студенттердің кеңістіктік ойлау қабілетін арттыруға және ғылыми зерттеу дағдыларын 

қалыптастыруға жәрдемдесті. Сонымен қатар, алынған нәтижелер STEM білім беру 

принциптеріне сәйкес білім алушылардың зерттеу жұмыстарына шығармашылық тұрғыдан 

қарауына ықпал етті. 

NDVI уақытша өзгеруінің барлық негізгі себептерін екі топқа бөлуге болады:  

1) әртүрлі биомассасы және биоөнімділігі бар жер аудандарының өзгеруі;  

2) өсімдік жамылғысының өнімділігіне әсер ететін климаттық өзгерістер (жауын-шашын 

мөлшері, күннің жылынуы, ылғалдылық және т.б). Территория аумағында көктем айларында 

экстремалды ылғалды шарттары (97-98% - дан аспау ықтималдығы) байқалды. Ылғалдылық 

әсері NDVI көрсеткіштеріне өзінің әсерін тигізді [4]. 

Жауын-шашынның ең көп айлық мөлшері көктем айларына (сәуір, мамыр), ең азы – 

қыстың соңына (ақпан) және жаз-күз айларына (тамыз, қыркүйек) тұспа тұс келеді. Шілдеде 

жауын-шашынның айлық мөлшері 700 – 800 мм, яғни биылғы жаз айлары түгелдей 

жаңбырлы болуының бірден - бір дәлелі анықталды (сурет 1). 

 

 
 

Сурет 1. Алматы қаласының NDVI картасы 

 

3-ші тапсырма: ArcMap құжаттарын ашып, берілген кестедегі мәліметтерді пайдаланып 

ақпаратты зерттеу, Алматы қаласынының 1:200 000 масштабтағы топонимикалық картасын 

жасау. Берілген 2-ші кестені толтырады. Өз ой қорытындыларыңды нақты мысалдармен 

дәлелдеп, өңірдің топонимикалық картасын ұсынады (сурет 2). 

 

Кесте 2. Алматы қаласының топонимдер топтамасы 

 
№ Нысан Топоним Этимология Дереккөздер 

1 Тау  Таугүл   

 Алатау   

Асқарау   

Нұрлытау   

Таусамал   

Мұзтау   

Тауалыбы   

Нұралатау   

2 Бұлақ Тастыбұлақ   

  Ақбұлақ   

  Айнабұлақ   

3 Сай Кеңсай   

 Ақсай   

Ерліксай   

Аюсай   

4 Қайнар Көкқайнар   

5 Тас Тастақ   

6 Су Жетісу   

  Тұйық су   

7 Жайлау Көкжайлау   

8 Годонимдер Би Қазбек би   

 Әйтеке   

Төле   

Мөңке   

 Годонимдер Батыр Наурызбай   

 Райымбек   

Қарасай   

Қабанбай   

Өтеген   

Бөгенбай   

 Годонимдер Хан Абылай   

 Жәңгір   

Кенесары   

 

 
Сурет 2. Алматы қаласының топонимикалық картасы 

4-ші тапсырма: сандық картасының мұрағаттарының мәліметтерін талдау негізінде 

Алматы қаласының 2020-2024 жж. аралығындағы 2020, 2021, 2022, 2023 және 2024 жылғы 

халық санының өсу деңгейі көрсеткіші мәндерін анықтап, 2020-2021 жылдармен 

салыстырғанда 2022-2023 жылы жоғары болу себептерін анықтайды және ArcMap 

қосымшасында халық санының көрсеткіштік деректерін stat.gov.kz сайтынан ала отырып, 

халық санының өсу деңгейі картасын жасайды (сурет 3). Өз ой қорытындыларыңды нақты 

мысалдармен дәлелдеп, аудандарда қала тұрғындарының азаю үрдісінің себебін түсіндіреді.  

 

 
Сурет 3. Алматы қаласының 220-2024 жж. қала халқының үлесі картасы 

 

Білім алушылар «Экономикалық және әлеуметтік карталар оларды құрастыру және 

пайдалану» тақырыбындағы тәжірибелік сабақтарда ArcMap қосымшасында Алматы 

қаласының 2020-2024 жж. Аралығындағы халық санының көрсеткіштік деректерін stat.gov.kz 

сайтынан ала отырып, халық санының өсу деңгейі картасын жасады. Осыған орай, берілген 

тапсырманы орындай отырып, келесідей талдаулар жасады: 

2020-2024 жж. аралығында Алматы қаласының түрғындарының саны 18 990 адамға 

өскенін график арқылы көрсеткен. Өйткені, Алматы қаласының көпшілігі өзге қалалардан 

қатынап оқитын студенттер мен жұмысшыларды құрайды.  

Анықтаушы эксперименттік-тәжіибелік жұмыстар барысында мәліметтерге жасалған 

талдау STEM білім беру қағидаларына сәйкес білім алушылар зерттеу дағдыларын 

қалыптастыруда «Ғылыми зерттеулерді картографиялық тұрғыдан қамтамасыз ету» Arcgis 

бағдарламасымен жұмыс істеу барысында Алматы қаласы бойынша NDVI көрсеткіштерін, 

kazhydromet.kz/ru сайтындағы ауа сапасын, топонимикалық картаны сыза отырып, 

пәнаралық байланысты орнатып, қала тұрғындарының өсу динамикасын статистикалық 

деректерді зерттей келе, сандық мәліметтерді талдау, жинақтау және бағалау дағдыларын 

игеру және зерттеу құзыреттілігін қалыптастыруға мүмкіндік беретінін көрсетті (сурет 4).  



Абай атындағы ҚазҰПУ  Хабаршысы, «Жаратылыстану-география ғылымдары» сериясы, №1(83), 2025 ж. 

27 

 
 

Сурет 4. Эксперимент нәтижелері 

 

Түсініктерді меңгеру деңгейі экспериментке дейінгі сауалнамадан 75,1%, 

эксперименттен кейін 91,3% болды. Білім алушылардың тапсырмаларды орындағанан 

кейінгі жетістіктерінің нәтижелері 16,2 %, жоғарылағанын анытауға мүмкіндік берді.  

Білім алушылардың бағалау, үлгілеу нәтижелріне жасаған талдаулар экспериментке 

дейін 13, эксперименттен кейін білім алушы оқу сапасы 25% төмен болуын зерттеу 

дағдыларын қалыптастыру үшін бейіндік пәндерді оқытуда замануи белсенді оқыту 

технологияларын аз қолданылуы және жергілікті жерге негіздеп оқытуға баса назар 

аудармауен, шығармашылық дағдылардың толық қалыптаспауымен түсііндіруге болады. 

Қорытынды. STEM білім берудегі инновациялық технологиялардың бірі ретінде 

географиялық білім берудің әдістемесі мен оқу бағдарламаларының мазмұнының өзгеруіне 

және жетілуіне ықпал етуде. Білім беруде жоғары оқу орындарының тәжірибелік 

сабақтарында «Ғылыми зерттеулерді картографиялық тұрғыдан қамтамасыз ету» пәніне іс-

жүзінде қолдану мәселелеріне талдау жасалды. Одан соң, ғылыми зерттеулерді 

студенттердің зерттеу дағдыларын дамыту құралы ретінде тапсырмаларды орындау 

мүмкіндіктеріне баға берілді. Талдау нәтижелері STEM-ді қолдану жағдайы бойынша 

мынадай қорытындыларды жасауға мүмкіндік берді:  

- STEM-ді қолдану мәселелері университетке арналған «Ғылыми зерттеулерді 

картографиялық тұрғыдан қамтамасыз ету»» пәнінің оқу силлабусында тиісті деңгейде 

қарастырылған. Дегенмен, оларды тәжірибелік сабақтарда қолдануда бірқатар кедергілер 

кездеседі. Оларға негізінен – білім алушылардың ArcMap қосымшасын пайдалануда 

білімінің төмендігі. Сондықтан, магистранттар ArcMap қосымшасын қазақша үйретуге 

негізделген білім беруге арналған оқу-әдістемелік құралдарды шығару және біліктілікті 

арттыру курстарын ұйымдастыру қажет; 

- ГАЖ технологиясы көптеген ғылыми зерттеулерде карталар жасауда таптырмас 

құрылғы болып саналады. 

STEM-ді географияда қолданудың қызметтері кең ауқымға ие. Олар: оқу метериалы 

ретінде қолдана аламыз, әдістерді меңгеруге көмектеседі, оның көмегімен дайын өнімге қол 

жеткізудің технологиясын түсінеміз, мәліметтер базасын құрып, зерттеу жұмыстарын 

жүргізуге және құбылыстар мен процесстердің моделін қарауға және құруға мүмкіндік 

береді. Табиғи нысандардың ішкі-сыртқы ерекшеліктері бойынша жүргізілген географиялық 

зерттеулер мен картографиялық ізденістердің нәтижесі ғылыми зерттеулерде 



Вестник КазНПУ им. Абая, серия «Естественно-географические науки», 1(83), 2025 г. 

28 

картографиялық деректерді қамтамасыз ету бойынша зерттеу жүргізілгенде бұл 

жұмыстардың нәтижелер міндетті түрде басшылыққа алынады.  

Алғыс. Зерттеу барысында бізге қолдау көрсеткен әріптестерімізге шын жүректен 

алғыс білдіреміз. Олармен бірге жұмыс істеу мен үшін үлкен қуаныш болды, және олардың 

сараптамалық пікірлері мен ұсыныстары зерттеу процесін айтарлықтай жақсартты. 

Сонымен қатар, осы зерттеуге қаржылай қолдау көрсеткен ұйымға алғысымды жеткізгім 

келеді; олардың көмегі жобаға қажетті материалдар мен ресурстарға қол жеткізуіме 

мүмкіндік берді. Зерттеу нәтижелерінің білім беру саласына тигізетін пайдасы, бірлескен 

жұмыстың нәтижелі екенін анық көрсетті. Осылайша, алынған қорытындылар мен 

зерттеу тәжірибелері болашақ ғылыми зерттеулер мен білім беру практикасына оң әсер 

етеді. 

